
ᑲᑐᑦᔨᓱᑎᒃ ᑲᑎᒪᔩᑦ ᑲᑎᔪᑦ ᐅᖄᖃᑎᒌᒍᒪᑦᓱᑎᒃ ᓄᓇᓕᓐᓂ 

ᐱᓇᓱᐊᕋᑦᓴᓂᒃ, ᑮᓇᐅᔭᖃᕐᑎᑕᐅᓂᕐᓂᒃ ᐊᒻᒪᓗ ᓄᓇᓕᒻᒥ ᐱᒍᑦᔭᐅᓂᕐᓂᒃ  

ᑰᒃᔪᐊᖅ, ᑯᐸᐃᒃ, ᐊᐃᕆᓕ 1, 2022 - ᒫᑦᔨ 21-ᖑᑎᓪᓗᒍ, ᓯᕗᓕᕐᑏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᑦ 

ᐱᓯᒪᔪᑦ ᐊᒻᒪᓗ ᒪᑭᕕᒻᒥᑦ ᐱᓯᒪᔪᑦ ᓯᕗᓪᓕᐹᒥᒃ ᑲᑐᑦᔨᓱᑎᒃ ᐳᕐᑐᓂᕐᓴᖏᑦ ᑲᑎᖕᖓᓚᐅᔪᕗᑦ 2022-ᒥ 

ᐅᖄᖃᑎᒌᒍᒪᑦᓱᑎᒃ ᓄᓇᕕᒻᒥ ᐱᓇᓱᐊᕋᑦᓴᓂᒃ ᐊᒻᒪᓗ ᐱᒍᑦᔭᐅᒍᑎᓂᒃ ᐃᑲᔪᕐᓯᔪᓂᒃ ᓄᓇᓕᑦᑕ 

ᖃᓄᐃᖕᖏᓯᐊᓂᖏᓐᓄᑦ.  

ᐅᖄᖃᑎᒌᓐᓂᐅᑉ ᐃᓗᓕᖏᑦ ᐃᓚᖃᓚᐅᕐᖁᑦ ᐅᖓᓗᒃ ᓄᓇᓖᑦ ᐊᑦᑕᓇᖕᖏᓂᕐᓴᐃᑦ 

ᐱᓇᓱᐊᕐᑕᐅᓂᖓᓂᒃ, ᒪᖃᐃᑦᑏᑦ ᐃᑲᔪᕐᓯᔭᐅᓂᖏᑦᑕ ᐱᓇᓱᐊᕐᑕᐅᓂᖓᓂᒃ, ᓄᓇᕕᐅᑉ ᓄᓇᓕᖏᓐᓂ 

ᐃᓱᒫᓘᑎᓂᒃ ᐊᒻᒪᓗ ᓄᓇᓕᒻᒥ ᐱᒍᑦᔭᐅᓂᖏᓐᓂᒃ, ᐱᕙᓪᓕᐊᔭᐅᓂᖓ ᑕᒫᓂᐅᑉ(Tamaani) 

ᖃᕆᑕᐅᔭᕈᑎᐅᑉ ᐊᑦᓱᓈᖓ ᐳᓪᓚᐅᔭᖅ ᐱᒍᑦᔨᒍᑎ, ᐊᒻᒪᓗ 2022-ᒥ ᐅᑭᐅᕐᑕᑐᒥ ᑲᔪᖏᕐᓴᐃᓂᕐᒧᑦ 

ᓵᓚᖃᐅᑎᒥᒃ. 

ᓯᕗᓪᓕᐹᖅ ᑐᑭᒧᐊᒍᑎᐅᑉ ᐃᓗᐊᓂ ᓄᐃᑕᕕᓂᖅ $ 15 ᒥᓕᐊᓐ ᑮᓇᐅᔭᐃᑦ ᐊᕕᑦᑐᑕᐅᓂᖓ 

ᑮᓇᐅᔭᖃᕐᑎᓯᒍᑏᑦ 2022/23-ᒥ ᐅᖓᓗᒃ ᓄᓇᓖᑦ ᐊᑦᑕᓇᖕᖏᓂᕐᓴᐃᑦ ᐱᓇᓱᐊᕋᑦᓴᖓᓄᑦ.  

ᐱᓇᓱᐊᕋᑦᓴᐃᑦ ᐊᑦᔨᒌᖕᖏᑐᑦ ᐃᒥᐊᓗᒻᒥᒃ ᐋᖓᔮᓐᓇᑐᓂᓪᓗ ᐊᑐᕐᓂᓗᓐᓂᓂᑦ ᐃᑲᔪᕐᓂᓄᑦ 

ᐃᓅᖃᑎᒌᓂᒃ ᑲᑎᑎᑦᓯᓂᕐᓄᑦ ᐊᒻᒪᓗ ᐱᖕᖑᐊᓂᕐᓂᒃ ᐱᕙᓪᓕᐊᑎᑦᓯᓂᕐᒧᑦ  ᐃᑲᔪᕐᑐᑕᐃᓐᓇᐅᕗᑦ 

ᐅᖓᓗᒃ ᓄᓇᓖᑦ ᐊᑦᑕᓇᖕᖏᓂᕐᓴᐃᑦ ᐱᓇᓱᐊᕐᑕᐅᓂᖓᑕ ᐊᑖᒍᑦ.  

ᑖᓐᓇ ᐱᓇᓱᐊᕐᓂᖅ ᑐᕌᖓᕗᖅ ᑭᖑᕚᕇᓕᒫᓄᑦ: ᐃᓄᑐᖃᕐᓄᑦ, ᐃᓄᒻᒪᕆᖕᖑᕆᐊᖕᖓᑐᓄᑦ, 

ᐅᕕᒃᑲᓄᓪᓗ, ᐊᒻᒪᓗ ᐱᓇᓱᑦᓱᓂ ᐱᕙᓪᓕᐊᑎᑦᓯᓱᓂ ᖃᓄᐃᖕᖏᓯᐊᕐᑐᒥᒃ ᐱᕙᓪᓕᐊᔪᒥᒃ ᐃᓄᐃᑦ 

ᓄᓇᓕᖏᓐᓂᒃ.  

ᓯᕗᓕᕐᑏᑦ ᐊᑯᓂ ᐅᖄᖃᑎᒌᓚᐅᔪᒋᕗᑦ ᐅᖄᑦᓱᑎᑦ ᐊᓯᖏᓐᓂᒃ ᐱᒻᒪᕆᓐᓂᒃ.  

“ᐱᒐᓱᐊᓪᓚᕆᒍᒪᕗᒍᑦ ᓴᐳᒻᒥᓂᕐᒥᒃ ᒪᖃᐃᕝᕕᓂᒃ, ᐱᐅᓯᒋᐊᕐᑎᓯᓂᕐᒥᒃ ᓱᑲᓐᓂᖓᓂᒃ ᖃᕆᑕᐅᔭᐅᑉ 

ᓄᓇᕐᔪᐊᓕᒫᒧᑦ ᐱᑐᑦᓯᒪᐅᑎᖓᓂᒃ ᐊᒻᒪᓗ ᐱᐅᓰᒋᐊᕐᓂᒥᒃ ᐃᒥᕐᑕᑕᐅᓂᕐᓂᒃ ᓄᓇᓕᑦᑎᓂ ᐊᒻᒪᓗ 

ᐅᐱᒍᓱᒃᑯᒍᑦ ᐃᑲᔪᕐᓯᓯᒪᒋᐊᖅ ᐅᕿᐅᕐᑕᑐᒥ ᑲᔪᖏᕐᓴᐃᓂᕐᒧᑦ ᓵᓚᖃᐅᑎᒥᒃ ᐱᐅᔪᒥᒃ ᓱᕐᕋᐃᓂᖓᓄᑦ 

ᓄᓇᕕᒻᒥ ᓄᓇᓕᓐᓂᒃ” ᐅᖃᕐᖁᖅ ᕿᓪᑕ ᓯᓅᐹ, ᑫᐋᔩ ᐊᖓᔪᕐᖄᖓ. 

“ᐃᑲᔪᕐᑕᐅᕕᑦᓴᐃᑦ ᐊᒥᓲᖕᖏᓚᑦ, ᐊᒻᒪᓗ ᓯᕗᓕᕐᑎᕗᑦ ᐊᑦᓱᕈᕐᓇᑐᓂᒃ ᑐᑭᑖᕆᐊᖃᓲᖑᕗᑦ 

ᐋᕐᕿᓱᐃᑦᓱᑎᒃ ᓯᕗᓪᓕᐅᔭᐅᒋᐊᓕᓐᓂᒃ.  ᑕᐃᒪᐃᒐᓗᐊᕐᑎᓗᒍ, ᐃᑲᔪᕐᓯᓯᒪᓪᓚᕆᒃᑯᒍᑦ ᑖᒃᑯᓂᖓ 

ᓄᓇᕕᓕᒫᒥ ᐊᒻᒪᓗ ᓄᓇᓕᓐᓂ ᐱᓇᓱᐊᕋᑦᓴᓂᒃ, ᐃᑲᔪᕐᓯᓚᕆᑦᑐᓂᒃ ᓄᓇᕕᒻᒥᐅᓂᒃ.” ᓯᓅᐹ ᐅᖃᕐᖁᖅ. 



   
-30- 

 -30-  

 

 

ᑐᑭᓯᒋᐊᕐᕕᓴᖅ: 

ᕕᒃᑑᕆᐊ ᓯᒥᒐᖅ 

ᑐᓴᕈᑎᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐅᖄᓚᐅᑎᖓ. 819-964-2961,ᑭᓯᑦᓯᒍᑎᖓ. 2351 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓅᖃᑎᒌᓅᓕᖓᑦᓱᓂ ᐊᑦᔨᒌᑦᑎᓯᑦᓯᐊᓱᓂ ᐃᓄᓕᒫᓂᒃ ᑎᒥᐅᔫᕗᖅ ᓄᐃᑕᕕᓂᖅ 

1978ᒥ, ᔭᐃᒥᔅ ᐸᐃᓗ ᑯᐸᐃᓪᓗ ᑖᕐᕋᖓᓂ ᐊᖏᖃᑎᒌᒍᑎᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᖃᕐᖁᖅ ᑯᐸᐃᒃ 

ᑕᕐᕋᖓᑕ ᐃᓘᓐᓇᓕᒫᑲᓴᖓᓂᒃ 55 ᖁᓛᓂ ᐃᓂᓂ ᓄᓇᓕᓕᕆᓂᕐᒥ, ᐃᖏᕐᕋᐅᑎᓕᕆᓂᕐᒥ, ᐊᕙᑎᓕᕆᓂᕐᑎᒃ,  

ᐳᓖᓯᓂᕆᓂᕐᒥᒃ, ᐱᓇᓱᒐᓕᕆᓂᕐᒥᒃ, ᐃᓕᓐᓂᐊᓂᕐᒥᒃ, ᑮᓇᐅᔭᓕᕆᓂᕐᒥᒃ, ᐸᐃᕆᑦᓯᕕᓕᕆᓂᕐᒥᒃ, ᐱᑦᓴᓂᒃ 

ᓄᓇᐅᓯᓕᕆᓂᕐᒥᒃ, ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᑕᐅᓂᖓᓂᒃ, ᐃᓄᓐᓂᒃ ᐊᑦᑕᓇᖕᖏᑐᒦᑎᑦᓯᓂᕐᒥᒃ ᐊᒻᒪᓗ 

ᐱᕙᓪᓕᐊᑎᑦᓯᓂᕐᒥᒃ. 

 

mailto:vsimigaq@krg.ca
mailto:communications@krg.ca
http://www.krg.ca/

